भारत सरकार
योजना मंत्रालय

राज्‍य सभा
अतारांकित प्रश्‍न संख्‍या 721
दिनांक 16 अगस्‍त, 2012 को उत्‍तर देने के लिए
राज्‍यों के लिए योजनागत बजट का आवंटन
   721.   श्री नंदी येल्‍लैया :


क्‍या प्रधान मंत्री यह बताने की कृपा करेंगे कि : 

(क)   क्‍या मंत्रालय केन्‍द्र में योजना के अंतर्गत भारत में विभिन्‍न योजनाओं हेतु अपने वार्षिक बजट में से किसी राज्‍य के लिए जिला-वार योजनागत बजट का आवंटन करेगा जिससे कि आयोजना के विभिन्‍न मानदण्‍डों हेतु आवंटित वार्षिक बजट अन्‍य वर्गों और किसी राज्‍य में अन्‍य जिलों में विपथित न किया जा सके तथा अनुमोदित बजट के उपयोग में कोई भी बदलाव करने अथवा अप्रयुक्‍त बजट का पुनर्आवंटन करने के संबंध में भारत के योजना आयोग द्वारा ही अनन्‍य रूप से निर्णय लिया जा सके; और
(ख)  यदि नहीं, तो इसे उपरोक्‍त अत्‍यंत महत्‍वपूर्ण तरीके से, विशेषकर आयोजना के कम्‍प्‍यूटरीकरण के उन्‍नत चरण पर प्रत्‍येक स्‍तर पर कार्यान्‍वित न करने के विस्‍तृत कारण क्‍या-क्‍या हैं?
उत्‍तर

राज्‍य मंत्री योजना, विज्ञान और प्रौद्योगिकी तथा पृथ्‍वी विज्ञान मंत्रालय
(डॉ. अश्‍वनी कुमार)
(क):
जी, नहीं। ऐसा कोई प्रस्‍ताव योजना आयोग के विचाराधीन नहीं है।
(ख):
योजना आयोग पूरे राज्‍य की वार्षिक योजना के लिए विभिन्‍न क्षेत्रकों/स्‍कीमों के तहत परिव्‍ययों और निधियों के आवंटन को अनुमोदित करता है। चूंकि किसी क्षेत्र के लिए योजना बनाना और उसका विकास करना मुख्‍यतया संबंधित राज्‍य सरकारों का दायित्‍व है और केन्‍द्र सरकार, अपनी ओर से, विभिन्‍न विशिष्‍ट क्षेत्र कार्यक्रमों, फ्लैगशिप कार्यक्रमों और केन्‍द्र-प्रायोजित स्‍कीमों के माध्‍यम से राज्‍य सरकारों के प्रयासों को बढ़ावा देती है इसलिए संबंधित जिलों में विभिन्‍न राज्‍य योजना के साथ-साथ केन्‍द्र-प्रायोजित स्‍कीमों के लिए निधियों की आवश्‍यकता को ध्‍यान में रखते हुए जिलों को आगे निधियां आवंटित करना राज्‍य सरकारों का दायित्‍व है। तथापि, कुछ विशिष्‍ट स्‍कीमों जैसे- चुनिंदा पिछड़े और जनजातीय जिलों के लिए पिछड़ा क्षेत्र अनुदान निधि (बीआरजीएफ) के जिला घटक और एकीकृत कार्य योजना (आईएपी), आदि के तहत जिला-वार निधियां आवंटित की जाती हैं और इन स्‍कीमों के तहत भी निधियां राज्‍य सरकारों को जारी की जाती हैं।
******
